
Liewe Ouers, Leerlinge, Sentrumhoofde en Fasiliteerders,    6 Desember 2010 
 
Lees asseblief AFSKOP saam met Impak se amptelike Inligtingstuk en kontrak vir 2011. 
 
WELKOM BY ONS IMPAK FAMILIE! 
 
Dit is ŉ vreugdevolle voorreg om u een en elkeen as lede van Impak se wenspan vir 2011 te verwelkom! 
Dit is ons bede dat u en u gesin heerlike seën sal smaak deur u eie kind/ers tuis te leer en in die weë van die 
Lewende God te onderrig! 
 
Deur Impak-Onderwysdiens as u produk en diensverskaffer te kies, verseker u dat u uself bemagtig om aan u eie 
kinders die beste moontlike onderwys en opvoeding te verseker! 
 
Impak-Onderwysdiens is daartoe verbind om u in die groot taak van tuisonderrig, met produkte en persoonlike 
diens te ondersteun sodat die beste belange van u kind ten alle tye gedien sal word. 
 
Dit is Impak-Onderwysdiens se erns om deur ons produkte en dienste ŉ wesenlike bydrae te lewer tot u poging en 
strewe om u kind as toegeruste, koersvaste en karaktervolle volwassene die lewe in te stuur. Uitstaande 
dienslewering is ŉ voorvereiste vir u sukses, daarom is diens ons erns. Indien u enige probleem met ons 
dienslewering ervaar, kan u ‘n epos aan my persoonlik rig by: pieter@impakonderwys.co.za. 
 
U VERANTWOORDELIKHEID 
 
Aangesien u u kind se toekoms eerste stel, het u reeds al die moontlike opsies oorweeg en het u tot die slotsom 
gekom dat tuisonderrig of kleingroep-onderrig in ŉ tutorskap of sentrum die beste uitweg bied. Dit is ŉ uitstekende 
uitweg, maar ongelukkig nie ŉ maklike een nie en dit verg baie dissipline, “vasbyt” en die opneem van u 
verantwoordelikheid voor God en die wet om u kind te begelei en te ondersteun. Impak kan nie en mag nie u 
verantwoordelikheid as opvoeder en onderwyser oorneem nie. Impak is daar om u te ondersteun sodat u u 
verantwoordelikheid suksesvol kan uitvoer. 
 
Onderrig tuis kan net slaag indien daar ŉ hegte vennootskap tussen u en u kind/ers bestaan en u en u gesin dit 
saam as ŉ spanpoging aandurf. Tutorskappe en hulpsentrums kan alleenlik suksesvol funksioneer indien u in hegte 
vennootskap met die fasiliteerder tree en met behoud van u volle verantwoordelikheid, u bydrae lewer. U moet ten 
alle tye die beste belang van u kind najaag en nooit u kind aan sy/ haar eie lot oorlaat nie. Groot getalle 
tuisskoliere is hoogs suksesvol en u gaan ook suksesvol wees!  
 
 ‘N NEUTEDOP BESKRYWING VAN DIE IMPAK WAARBY U INSKAKEL 
 
Impak Onderwysdiens Bk: 

• Bestaan nou 8 jaar, waarvan elke jaar ‘n genadejaar uit God se hand was! 
• Bedien gedurende 2010 meer as 5000 Tuis-leerlinge landswyd en internasionaal. 
• Skryf en ontwikkel 165 vakke in Afrikaans en 163 vakke in Engels. 
• Publiseer 1230 titels! Dit sluit Handleidings, Ouergidse, Memoboeke, DVD’s ens in. 
• Ons druk, verpak en versprei jaarliks meer as 80 000 boeke. 
• Het meer as 80 hulpsentrums waarin ongeveer 2000 leerlinge onderrigsteun ontvang. 
• Het in 2010 440 matrikulante gelewer. 
• Behaal jaar na jaar ‘n Gr. 12 slaagsyfer van tussen 90% en 93% vir tuisleerlinge. 
• Bied ‘n geldige matriek en ander kwalifikasies aan 
• Beskik oor 45 Voltydse personeellede en 62 deeltydse personeel en medewerkers. 

 
HOOGTEPUNTE VAN 2010 
 

a. Personeelgroei en -stabiliteit: Impak en Delta se voltydse personeel het gedurende die jaar van 33 tot 45 
aangegroei met slegs een persoon, Susan Terblanche, wat ons moes verlaat a.g.v. die feit dat sy in die 
huwelik getree het en in die Wes kaap gaan woon het.  

Ons het werklik knap bestuurders aangestel om verantwoordelikheid en  beheer oor die verskillende 
departemente uit te voer en leiding aan die personeel te verskaf. 
 
Mnr. Pieter Kilian is op 1 Julie 2009 as Algemene Bestuurder aangestel. Sy bestuurspan lyk so: 
 

• Dr. Martin Human:  Bestuurder Produkontwikkeling. Hy is ook in beheer van die vakskrywers, 
vakadviseurs, moderators en vertalers. 

• Dr. Sheryl Snyman:  Bestuurder Delta Education en Delta Vocational. 
• Mnr. Willem Oliver:  Bestuurder die VOO fase en Matriek. 
• Mnr. Neels Beyers:  Bestuurder Sosialisering, kliëntediens en Sentrums. 
• Mev. Hessie Janse van Rensburg:  Bestuurder Finansiële afdeling. 
• Mev. Elize Botha:  Bestuurder Data-, admin-, verpakking- en posafdeling. 
• Mej. Mariska Botha:  Bestuurder  Assesseringsafdeling. 
• Mnr. Friedwin Fleischmann:  Bestuurder  Programmering en stelsels. 

 
b. Kraakvars produk:  Impak sowel as Delta se produk is  onder leiding van Dr. Martin Human, Dr. Sheryl 

Snyman en Dr. Henna Larkins intensief geproeflees en gemodereer. Ons is opgewonde oor die kwaliteit 
van werk wat u vir 2011 gaan ontvang! 

c. Die admin en fin stelsel werk!  Mnr. Friedwin Fleischmann, Bestuurder Programmering en Stelsels het 
sedert sy aanstelling op 1 Julie 2010 onverpoosd gewerk om ons jarelange krisis, wat sedert 2006 reeds 
woed, met ons data en admin stelsel aan te spreek en uit die weg te ruim Hy het ŉ splinternuwe data en 
admin stelsel geskep en getoets. Die administrasie vir 2011 word op die stelsel gedoen word. 

d. Finansiële huishouding opgeknap:  Mev. Hessie Janse van Rensburg en haar finansiële span het die chaos 
waarin ons finansies sedert 2006 verkeer het toe die admin en fin stelsels in duie gestort het uitsorteer. 
Hierdie span kon daarin slaag om sover elke maand rekeninge uit te stuur.  

e. Eksamens en Rapporte is op koers:  Mej. Mariska Botha en haar assesseringspan het wondere verrig in die 
Assesseringsafdeling! Hulle het daarin geslaag om die Junie eksamen resultate betyds te verwerk en die 
rapporte betyds aan u te lewer. Hulle is ook 100% op datum met die November eksamen. Elke leerling wie 
se antwoordstelle ons tot en met 4 Desember bereik het se rapporte sal teen 18 Desember beskikbaar 
wees. Die rapporte sal aan u ge-e-pos en daarna ook per slakpos gestuur word. 

f. Impak se veldakademie kom tot stand:  Impak het, soos beplan,  die plaas van 380 hektaar in die 
Waterberg gekoop en is tans besig om die plaas te omskep in ŉ kamp- en kongres terrein asook ŉ veld 
akademie. 

g. Buitemuurse aktiwiteite en sosialisering in hoogste versnelling:   
• Kongresse is in Pretoria, Marydale, Koringberg, George en in Namibië aangebied.  
• ŉ Avontuurkamp, Leierskamp en LOR kampe is suksesvol afgehandel.  
• Twee sport dae is deur die loop van die jaar aangebied.  
• Neels en Madelein Beyers het groot moeite gedoen om uitstappies na die Pretoria dieretuin, 

ysskaats en Sun City te organiseer.  
• ‘n Besonder geslaagde gesinsvakansie het ook in September by Buffelspoort plaasgevind.  
• Die jaarlikse Matriekafskeid, bygewoon deur meer as drie honderd persone was ‘n 

glansgeleentheid om nie te vergeet nie! 
• Die winterskool en afrondingskool vir die Gr. 12’s was goed bygewoon en het ‘n belangrike bydrae 

gelewer om die matrieks vir die eindeksamen af te rond. 
 
2011: DIE JAAR VAN GROEI! 

 
Die pragtige suksesse en prestasies, deur God se genade, van die afgelope 8 jaar, skep die grondslag vir die 
vooruitsig van stewige groei en ontwikkeling gedurende 2011. 
 
Die beplanning is dat Impak t.o.v. die volgende aspekte kan groei en ontwikkel: 

a. Splinternuwe produkte in verskeie grade gaan na aanleiding van ŉ gemoderniseerde leerplan ontwikkel 
word. Hierdie nuwe produkte sluit ook kraakvars DVD lesse in. 

b. Klem gaan geplaas word op die uitbou van die vaksteundiens op die vakforums op internet. 
c. Opleiding van ouers en sentrumpersoneel gaan ŉ prioriteit tydens Impak se kongresse wees. 
d. Uitgebreide winterkampe gaan aangebied word. Die kampe gaan D.V. op ons plaas geskied en gaan 

voorsiening maak vir Gr. 10, 11 en 12. Daar gaan ŉ kamp met ŉ sterk akademiese inslag aangebied word 
asook ŉ kamp met ŉ sterk prakties tegniese inslag. 

e. Daar sal groot moeite gedoen word om al ons aktiwiteite in Afrikaans vir Impak leerlinge en in Engels vir 
Delta leerlinge aan te bied. Afsonderlike kampe sal ook vir tuisleerlinge en vir leerlinge in sentrums 
aangebied word. 

f. Impak se veldakademie gaan prioriteit geniet, sodat hierdie akademie, met sy koshuis in 2012 sy deure vir 
die eerste inname kan open. 

ANTWOORDE OP KWELVRAE 
 
Is dit regtig wettig en reg om ons kinders tuis te leer? 
 
Skep asem! Tuisonderwys is wettig en u en u kinders se regte word deur ŉ professionele instansie, die Pestalozzi 
Trust beskerm. As ingeskrewe Impak gesin, gelisensieerde tutorskap of sentrum word u outomaties by die 
Pestalozzi Trust geregistreer vir juridiese beskerming van u grondwetlike reg om u kind/kinders tuis of in 
tutorskappe of sentrums te onderrig of te laat onderrig.  
 
Die registrasiegelde aan die Pestalozzi Trust is reeds by u pakketgelde ingesluit en word outomaties deur Impak 
aan die Trust oorbetaal. Indien u voel dat u regte of dat u kind se regte of beste belang op enige wyse deur die 
owerheid bedreig word, kan u dadelik met die Pestalozzi Trust in verbinding treë by: Posbus 12332, Queenswood, 
Pretoria, 0121; Tel: (012) 330 1337; Faks: (012) 331 1018; E-pos: defensor@pestalozzi.org . 
 
Kan Impakleerlinge ŉ wettige matriek skryf? 
 
BESLIS JA! Impak se lesstof voldoen aan die eksamenbeheerliggaam, Umalusi, se vereistes vir die bereiking van ŉ 
Nasionale Senior Sertifikaat (Matriek) en aan al die toelatingsvereistes wat Suid Afrikaanse Universiteite en Kolleges 
stel en verleen toegang tot Eerste Wêreld Universiteite soos die Nederlandse Open Universiteit en andere. Impak 
se graad 10 tot 12 leerlinge word by die Eksamenraad vir Christelike Onderwys (ERCO) geregistreer vir die skryf 
van ŉ wettige Umalusi geakkrediteerde matriek.  
 
Kom ons kyk ook wat bepaal Artikels 6 en 7 van die Regulasies oor die Nasionale Senior Sertifikaat wat op 29 
Augustus 2008 uitgereik is. Hierdie artikels bepaal inderdaad dat slegs persone wat ingeskrewe voltydse leerlinge 
by openbare of onafhanklike skole is, toegelaat word tot die eksamen vir die NSS.  
 
Hier eindig dit egter nie vir tuisleerlinge nie, want Artikels 59(4) tot (11) van dieselfde Regulasies moet ook saam 
gelees word. Hierin word oorgangsmaatreëls uiteengesit vir die inwerkingstelling van die regulasies. Hulle bepaal 
dat die bogenoemde vereiste (dat slegs voltydse leerlinge by Staats- of private skole die eksamen mag skryf) eers 
in werking sal tree, drie jaar nadat die minister daarin geslaag het om ŉ alternatiewe, ekwivalente kwalifikasie vir 
deeltydse kandidate beskikbaar te maak, en openbare en private instellings opgerig is en in bedryf gestel is om 
afstandsonderwys of korrespondensie-onderwys te voorsien, wat kandidate voorberei vir die kwalifikasie.  
 
Daar word dus steeds voorsiening gemaak vir tuisleerlinge om ’n wettige matriek te skryf en sal daar in die 
toekoms ook steeds voorsiening vir tuisleerlinge wees om ŉ wettige matriek te bekom.  
 
Is Impak op standaard? 
 
Impak is in 2002 ontwikkel en word sedertdien voortdurend opgradeer. Die pakket wat met hierdie brief saamgaan 
is op datum. Impak se lesse voldoen aan veel meer as net die voorskrifte van die Nasionale kurrikulum Verklaring 
(NKV) aangesien aspekte van die 85-93 kernleerplan die Vlaams/Nederlandse leerplan en die Britse leerplan ook 
bygewerk is. Ons vakke, gebaseer op Bybelse waardes en norms, beskik oor inhoud met diepte wat leerlinge op 
uitnemende wyse voorberei vir verdere studie en die uitdagings van die volwasse lewe! 
 
Die outeurs van ons vakke is mense wat reeds oor en oor hulle merk op die onderwys gemaak het:  gesoute oud-
onderwysers, skoolhoofde, doktore en dies meer. Van hulle het handboeke geskryf, het provinsiale matriekulasie-
eksamenvraestelle opgestel, en het oor lang jare vakke ontwikkel en bestuur. Ons was geseënd om die beste te 
kry; naamlik:  hoog gekwalifiseerde kundiges met besondere insig en visie, mense wat – soos Impak – hierdie taak 
as ŉ roeping beskou. Hulle gaan, net soos in die verlede, hulle onderskeie vakke deurlopend monitor, bywerk en 
opdateer. Hulle is die mense wat die vakonderwys gaan behartig, en is die mense by wie u gaan aanklop vir raad 
en vakondersteuning.  
 
As daar egter enkeles is wat nie die kwaliteit produk of diens lewer wat u van ŉ professionele instansie soos Impak 
verwag nie, moet dan nie huiwer om die probleem by die Algemene Bestuurder of Kliëntediensbestuurder aan te 
meld nie. Ons maak beslis werk van elke klagte of gedagte wat op ons tafels land. 
 
Waarom moet bestaande Impakkers weer registreer vir 2011? 
 
Kliënte moet jaarliks registreer sodat ŉ kontrak wat al die aanpassings en veranderinge vervat, gesluit kan word. 
Nuwe betaalreëlings moet getref word. Graad- en vak-aanpassings moet gedoen word. 
 
Hoe gouer u registreer, hoe makliker kan ons verseker dat u werk vinnig en volledig beskikbaar gestel word. Indien 
u om een of ander rede steeds nie ŉ inskrywingsbrosjure ontvang het nie, vra asb. dadelik een aan vanaf ons 
kliëntediensbeamptes, wat ons fone beantwoord. 
 

mailto:defensor@pestalozzi.org

Hoe word graad 0 tot 3 geëvalueer? 
 
Hierdie kindertjies mag nie amptelik geëvalueer word nie, tog is Impak bereid om met mev. Joanie de Jager se 
hulp te bepaal of u en u kindjie op koers is en om aanbevelings te maak waar nodig.  
 
Graad 0 tot 3: Ontvang “eksamens” vir kwartaal 2 en 4 wat aan Mev. De Jager vir nasien en kommentaar gestuur 
kan word. Indien u egter verkies kan u ook, per afspraak, u kind na Impak se kantoor bring vir evaluering deur 
mev. Joanie de Jager. Hierdie evaluering word gratis gedoen. Skakel gerus met Joanie  by tel: 083 294 1931 
 
Hoe vind die evaluering van Gr.4 tot Gr.9 plaas? 
 
Meting van u kind se vordering geskied by wyse van kwartaaltoetse, take en eksamens. Hierdie metingsproses 
word deurlopende evaluering (assessering) genoem. 
 
Impak voorsien u van die nodige oopboektoetse aan die einde van elke les. Aan die hand van hierdie 
oopboektoetse en die memorandums daarvan in die memoboeke of ouergidse, kan u die deurlopende evaluering 
self doen. Hierdie oopboektoetse is slegs ŉ aanduiding daarvan of die kind ŉ begrip het van wat in die les 
aangaan. Die oopboektoetse tel glad nie in die berekening van die jaarpunt nie. Ten einde toets of eksamen te 
skryf moet die kind die inhoud van die les leer en nie net die antwoorde van die oopboektoetsies nie!!  
 
Ons voorsien u ook, in die ouergidse, van kwartaaltoetse vir kwartaal 1 en 3 met memorandums wat u self moet 
nasien. Daar word heelwat aktiwiteite en projekte in die lesmateriaal gegee. Die gedagte is nie om ieder en elk 
daarvan te doen nie, maar wel om vir die kinders wat hou van uitdaging of hulle wat vinnig vooruit werk so ŉ 
bietjie besig te hou en geleentheid tot navorsing te gee.  
 
Daar is enkele projekte of aktiwiteite wat wel verpligtend is en deur die vakadviseur nagesien moet word. Sulke 
projekte/aktiwiteite sal duidelik aangedui wees in die handleiding en ouergidse. Indien daar nie so ‘n aanduiding 
verskaf is nie, beteken dit dat u nie so ŉ projek hoef te doen nie.  
 
Impak verskaf die Junie- en November eksamens as eksterne eksamens en Impak se vakouteurs sien dit na. U 
mag dus die kwartaal eksamens afneem net wanneer u wil, maar neem kennis dat dit slegs op ŉ vasgestelde tyd 
nagesien sal kan word. 
 
Die eksamens aan die einde van kwartaal 2 en 4 word nie van memorandums voorsien nie. Hierdie eksamens is 
eksterne eksamens, m.a.w. die eksamen behoort deur Impak se nasienspan nagesien te word. Ons plaas egter na 
afloop van die eksamen die memorandums op ons webruimte waar u dit mag aflaai en dan gebruik om self die 
eksamen na te sien. Indien verlang dat ons die memorandums vir u pos is daar ŉ hanteringsfooi en posgeld 
betaalbaar van R25 per memo.  
 
Neem asseblief kennis dat indien Impak se eksterne nasieners u kind se antwoordstelle nagesien het, meld ons op 
die Rapport dat die eksamenuitslag Impak se mening oor die leerling se vordering verteenwoordig. Indien u egter 
self u kind se antwoordstelle nasien meld ons op die Rapport dat die Rapport u mening oor u kind se vordering 
verteenwoordig en nie noodwendig Impak se siening weerspieël nie.  
 
U mag nie u kind se antwoordstelle nasien voordat die eksamen amptelik verstreke is nie.  
 
Na afloop van die Junie-eksamen sal die nagesiende antwoordstelle aan u terug gestuur word, sodat u die foute 
met u kind kan deurgaan en kan remedieer waar nodig. Geen antwoordstel sal egter na afloop van die November 
eksamen aan u terug gestuur kan word nie. Daardie eksamens moet deur ŉ persoon anders as die persoon wat 
daagliks met die kind werk, afgeneem word. Verkieslik en indien moontlik, u naaste vrederegter. Indien u wil hê 
dat u kind se antwoordstelle ekstern nagesien moet word, stuur dan onmiddellik na afloop van die eksamens die 
antwoordstelle na die hoofkantoor om nagesien te word. 
  
Eksamens mag vroeër as die amptelike datums afgeneem word, maar sal op vasgestelde tye nagesien word. 
Rapporte word ook eers op die vasgestelde datums uitgereik. Geen rapport sal voor die datum soos op die 
jaarprogram aangedui, uitgereik word nie.  
 
Hoe bereken ek die kwartaalpunt vir die oopboektoetse en die kwartaaltoetse vir Graad 4 tot 9 ? 
 
Verwerk ook die kwartaaltoetse se uitslae na ŉ punt uit 100.( Doen dit so: Die kind behaal byvoorbeeld: 63 uit 
125. Deel nou 63 deur 125 en maal die antwoord met 100. 63 / 125 = 0.504. 0.504 X 100 = 50.4% of 50.4 uit 
100) 
 
U moet asb. die kwartaaltoetspunte op die puntestate aanbring wat saam met die Junie-eksamen aan u gestuur sal 
word. Die halfjaarstaat moet dan asseblief saam met die Junie-eksamen antwoordstelle aan ons gestuur word. Die 
jaareind-staat moet asb. saam met die jaareind-eksamen antwoordstelle aan ons gestuur word (November).  

By hierdie punte wat u opstuur voeg ons die taakpunte en die punte van die Junie-eksamen en jaareind eksamen 
by om ŉ geldige en gebalanseerde rapport te kan saamstel. Die rapportstelsel kan slegs ŉ rapport druk indien al  
die punte, d.w.s. u tuistoetspunte, punte vir take en die eksterne eksamenpunte volledig ingevoer word. Help ons 
om u rapport betyds gereed te kry deurdat u u tuistoetspunte betyds en volledig aan ons besorg, asseblief. 
 
Die jaarpunt word, per vak, saamgestel uit toets uitslae, Junie-eksamen uitslae en ŉ taakpunt. Die Jaarpunt tel 
25% van die eind-rapportpunt terwyl die eindeksamen 75% tel.  
 
Ontvang ons volledige werk? 
 
U ontvang kwartaal 1, 2, 3 en 4 se werk tesame met die voorgeskrewe boeke of buite handboeke wat vakke dalk 
mag benodig. U werk vir die jaar is dus volledig, met enkele uitsonderings waar vakskrywers nog kwartaal 2, 3 of 4 
se werk afrond. Wees asseblief geduldig, ons onderneem om die werk so spoedig moontlik te finaliseer en teen 
ons koste aan u te besorg en die spesifieke geval só te bestuur dat geen leerling skade ly in die proses nie. 
 
Waaruit bestaan ons pakket? 
 
Die pakket bestaan of uit:  

• Die Volpakket, die hardekopie weergawe vir Gr. 0 tot 12 bestaan uit gedrukte handleidings, 
memorandumboeke en/of ouergidse per vak en videolesse op DVD waar dit beskikbaar is vir sekere vakke 
vanaf Gr. 8.  

• Die Selfdrukpakket vir Gr. 1 tot 7. Dit is ŉ DVD wat die leerlinghandleidings en memoboeke/ouergidse, 
bevat. Die werk kan uitgedruk word. 

 
Die leerlinghandleiding bevat al die lesstof wat die leerling moet bemeester.  
 
Die ouerhandleiding/begeleiersgids bevat riglyne aan die ouer t.o.v. hoe die vak benader en aangebied behoort te 
word. Dit bevat die antwoordstelle van die oopboektoetse asook die vraestelle en memorandums van die kwartaal 
eksamens.  
 
BAIE BELANGRIK! Die ouerhandleiding moet asseblief buite u kind se bereik bly! Die inhoud is streng vertroulik 
en slegs vir die ouer/fasiliteerder se oë bedoel. Leerlinge mag nie onbeheerde toegang tot die 
ouerhandleiding hê nie. Beide die Volpakket en die Selfdrukpakket sluit alle dienste soos: die merk van toetse 
en eksamens asook rapporte, registrasiesertifikaat en toegang tot vakadviseurs in. U pakket, bestaande uit die jaar 
se werk, word so volledig moontlik in een besending aan u verskaf. 
 
Is daar videolesse op DVD by ons pakket ingesluit? 
 
Daar bestaan ŉ dringende behoefte aan effektiewe addisionele hulp in vakke soos Wiskunde, Fisiese Wetenskap, 
die Tale, Ingenieursgrafika en Ontwerp, Hotelhouding en Spyseniering, Lewenswetenskap, ens. Impak het video  
opnames van die vakadviseurs gemaak terwyl hulle lesse aanbied. Hierdie opnames is op DVD geplaas en word by 
u pakket ingesluit. Impak se DVD reeks is ŉ kragtige hulpmiddel wat moeilike vakke maklik maak. U hoef nie u 
kind ten duurste ekstra klasse in sy/haar sukkelvakke te laat neem nie. Hierdie DVD’s vervang ekstra klasse! 
 
Let asseblief daarop dat hierdie DVD’s slegs vanaf Gr. 8 in bepaalde vakke aangebied word. 
 
Is daar ‘n tydperk waarbinne ons onvolledige pakkette moet rapporteer? 
 
Enige foute of onvolledigheid t.o.v. die pakket wat u ontvang moet binne 5 dae na ontvangs van u pakket by 
Impak se kantoor aangemeld word. Indien u nie binne 5 dae na ontvangs van u pakket enige foute aanmeld nie, 
aanvaar ons dat u pakket korrek en volledig aan u afgelewer is. Impak neem geen verantwoordelikheid 
hoegenaamd vir moontlike onvolledige pakkette nadat so ’n pakket reeds meer as 5 dae in u besit was nie!  
 
Al u werk word aan die hand van ’n elektroniese kontrolevorm en faktuur uitgereik. Gaan asseblief u pakket na en 
maak self doodseker dat die inhoud van u pakket 100% met die kontrolevorm en faktuur ooreenstem.  
 
Is ‘n rekenaar en internet toegang nou-al noodsaaklik? 
 
Indien u van die Volpakket gebruik maak, is die beskikbaarheid van ŉ rekenaar nie noodwendig noodsaaklik nie, tensy 
u van die DVD-reeks gebruik gaan maak, of u kind ingeskryf is vir spesifieke vakke soos IGO, RTT of IT, waar maklike 
toegang tot ŉ rekenaar en internet ŉ voorvereiste is. Koop maar die jongste rekenaar, gelaai met Windows 2010. 
 
U kan nie die Selfdrukopsie uitoefen sonder ŉ rekenaar nie. 
 
 



 6
Wat is die rol van die Vakadviseur? 
 
Impak se span vakadviseurs is beskikbaar om u met raad en daad by te staan. Indien u regtig vasbrand met ŉ vak 
en doodeenvoudig nie kop of stert van die verduideliking in die ouerhandleiding kan uitmaak nie, skakel dan 
asseblief die betrokke vakadviseur en vra hulp! Hiermee ontvang u die naamlys met kontakbesonderhede van u 
kind se vakadviseurs. Skakel gerus die vakadviseurs net om kennis te maak en om sommer ook by elkeen te 
verneem watter tyd hulle die beste sal pas indien u hulle met ŉ probleem nader. 
 
Onthou asseblief dat die Vakadviseurs self werkende mense is. Die meeste van hulle hou skool of is dosente aan 
een of ander inrigting. Moenie hulle gedurende werksure probeer kontak nie. Hulle is dan nie beskikbaar nie en 
gaan nie u oproep beantwoord nie, of as u so gelukkig is om deur te kom, kan hulle bes moontlik kortaf met u 
wees. Hulle is gekontrakteer om Maandae tot Donderdae tussen 18:00 en 20:00 hul telefone, faksmasjiene en e-
posse te beantwoord. U is welkom om hulle in hierdie tydgleuf te kontak vir vriendelike hulp.  
 
Indien u vakadviseur u om een of ander rede nie behulpsaam is nie, mag u met groot vrymoedigheid die 
Vakkoepelbestuurders onder leiding van Dr. Martin Human skakel. Die kontakbesonderhede van die 
Vakkoepelbestuurders en Dr. Human verskyn op die ingeslote lys van kontakbesonderhede. 
 
Kan Impak vaksteun aanlyn deur die internet verskaf? 
 
Beslis! Impak bied in bepaalde vakke aanlyn vakforums aan. Die doel van die forums is:  

• om maklike toegang tot die vakadviseur te verseker,   
• die vakadviseur in staat te stel om knelpunte of navrae te hanteer, 
• vakgesprek tussen leerlinge onderling en die vakadviseur moontlik te maak.  

 
Vakforums vir graad 10 tot 12 bestaan vir Wiskunde, Wiskunde Geletterdheid, RTT, Afrikaans en Engels, IT, Fisiese 
Wetenskap, IGO, Meganiese Tegnologie, Elektriese Tegnologie en Siviele Tegnologie. 
 
Die forums is te vinde op Impak se webruimte. U verkry toegang tot die forums deur u kliëntenommer in te tik. 
 
As u sukkel, skakel die Vakkoepelbestuurder vir hulp. 
 
Wat gebeur as my kind regtig baie hulp en begeleiding benodig? 
 
Die resultate van die afgelope drie jaar se eksamens het bevestig dat daar leerlinge is met unieke behoeftes en 
leemtes. Daardie behoeftes en leemtes kan in die meeste gevalle net aangespreek word deur individuele en 
intensiewe aandag. Ons Vakadviseurs is bereid om baie spesiale individuele en intensiewe aandag aan 
leerlinge met remediëring- en verrykingsbehoeftes te skenk, teen ŉ addisionele fooi. 
 
Indien u belangstel om meer van hierdie dienste uit te vind of om daarvan gebruik te maak, skakel dan gerus met 
die betrokke vakadviseur en onderhandel die aard en tarief vir die uitgebreide diens wat u verlang. 
 
Wat gebeur as ons kontakinligting verander?  
 
Dit is u plig en ŉ kontraktuele vereiste dat u Impak skriftelik per e-pos, faks of brief moet laat weet van enige 
verandering t.o.v. u adres, telefoon of e-pos.  
 
Hoe maak ons met Impak kontak?  
 
Hierby gevoeg vind u ŉ uiteensetting van hoe om met Impak te skakel en te verseker u ontvang goeie diens. 
Impak kommunikeer ook met u deur veral sms’se, e-posse, nuusbriewe, ons webruimte en ‘n kwartaallikse 
nuusblad: Rimpels. 
 
Wat is die MySchool-kaart van Woolworths? 
 
Ondersteun asseblief die “MySchool” projek van Woolworths. Deur kosteloos lid van die program te word, betaal 
Woolworths vir elke transaksie wat u by hulle doen ŉ klein kommissie aan Impak uit. Hierdie geldjie help Impak 
om lesmateriaal aan hulpbehoewende kinders en gesinne te voorsien. Hierby vind u ŉ “MySchool” 
aansluitingsvorm. Voltooi en faks na: 0866 822 833.  
 
Kan ons ons kind se nagesiene werk terug ontvang?  
 
Ja, u kan die Junie eksamen se antwoordstelle en die take terug ontvang, mits u asseblief ’n gefrankeerde koevert 
insluit sodat die nagesiende werk aan u terug besorg kan word. Geen werk sal aan u terug gestuur word sonder ’n 
gefrankeerde koevert nie. 

Hoekom word kopieë van sommige voorgeskrewe werke aan ons gestuur?. 
 
Impak voorsien aan u die voorgeskrewe leesboeke. Let wel dat sommige leesboeke uit druk is en dat Impak die 
reg bekom het om sodanige boeke te mag kopieer. Indien u ŉ gekopieerde boek ontvang is dit bloot omdat dit 
onverkrygbare boeke is wat op dié wyse tot u beskikking gestel word. 
 
Kan leerlinge beroepsgerigte kursusse by Impak loop?  
 
Leerlinge met 'n aanleg vir en belangstelling in tegniese en praktiese vakke het die geleentheid om vanaf graad 10, 
beroepsgerigte kursusse op vlak 2 van die Nasionale Kwalifikasie Raamwerk (NKR) of ook in Engels bekend as NQF 
te neem. Impak se kursusse begin by NQF vlak 2 en strek tot NQF vlak 4. Wanneer die kandidaat NQF vlak 4 slaag 
ontvang die kandidaat ‘n Nasionale Diploma wat deur SAQA, SETA en Londen City and Guilds erken word.  
 
Die volgende kursusse op NKR vlak 2 word gedurende 2011 aangebied: (Let op dat die kursusse aanvanklik in 
Engels aangebied word) 
Boilermaker, Accounting, Welding, Agriculture, Construction, Hairdressing, Beauty, Whole Sale en Business 
Management. 
 
Skakel Dr. Sheryl Snyman vir nadere inligting: 012 664 8552. 
 
VERDERE SAKE WAT U RAAK 
 
Laat u kind toets! 
 
Aanlegtoetse, persoonlikheidsprofiele: Ons beskou dit as uiters waardevol en belangrik dat ŉ leerling se aangebore 
en aangeleerde persoonlikheidsprofiel, aanleg en belangstelling getoets word. Indien hierdie aanleg, belangstelling 
en profiel bekend is, kan ons leerlinge help met die korrekte vak- en loopbaankeuse.  
 
Obestoetse toets of die kind op standaard is op sy graadvlak. Hierdie toetse word veral sterk vir leerlinge in Gr. 4, 
7 en 9 aanbeveel sodat die kind die regte vakkeuse en kombinasie maak. 
 
Hierdie toetse is gewoonlik duur. Daar is egter goeie nuus! Al hierdie toetse, met ŉ omvattende verslag kan teen 
die uiters billike prys van ongeveer R300.00, tuis of by ‘n vrederegter naby u, af geneem word. Skakel asseblief 
vir Neels Beyers by 012 664 8552 of op e-pos by: sosialisering@impakonderwys.co.za vir nadere inligting. 
 
Verrykingsvakke graad 4 tot 9 is op aanvraag beskikbaar 
 
Die wonderlike en waardevolle vakke naamlik Kuns, Bybelonderrig en Volkskunde is verrykingsvakke. 
Verrykingsvakke is nie eksamenvakke nie. Verrykingsvakke word outomaties op u CD, Impak-Digitaal, gelaai maar 
word slegs op u uitdruklike versoek gedruk. Indien u dus in die gedrukte weergawe van die verrykingsvakke 
belangstel, is u welkom om die kantoor te skakel en die boeke, sonder enige ekstra koste, te bestel. 
 
Vakwysigings 
 
Vakwysigings kan tot 1 Augustus 2011 gedoen word. Enige versoek tot ŉ vakwysiging moet skriftelik geskied en 
vergesel wees van die bewys van betaling van die wysigingsfooi van R500 
 
EDLAB/Profielkaarte 
 
ŉ Edlab/Profielkaart-aanvraagvorm is hierby ingesluit vir ouers met skoolpligtige kinders (7 tot 15 jaar). Ons 
versoek dat indien u verlang dat Impak u kinders se edlab/profielkaarte aanvra, u asseblief die vorm so volledig as 
moontlik sal voltooi en dan so spoedig moontlik, per geregistreerde pos, aan Impak sal terugpos. Impak sal die 
vorms in triplikaat voltooi en die aanvraag formeel namens u, by die vorige skool doen. 
 
Rekeninge 
 
U sal D.V. maandeliks ’n rekening van Impak af ontvang. Gaan asseblief u rekening na. Indien u enige probleem of 
navrae het, kontak asseblief die Rekeninge Afdeling en stel die probleem reg. 
 
U maandelikse verpligting moet asseblief voor of op die 7 de dag van die maand vereffen wees. Daar sal rente 
gehef word op agterstallige gelde en laat betalings. Indien u meer as 90 dae agterstallig is met die betaling van u  
gelde en u geen skriftelike reëling met die kantoor getref het nie, sal ons u naam ongelukkig moet laat swartlys en 
sal eksamens en rapporte terug gehou word tot tyd en wyl alle skulde vereffen is. 
 
Sal u asseblief u voorletters en van en u Impak-kliëntenommer baie duidelik op u inbetaalstrokie 
aanbring? Sonder u kliëntenommer kan ons nie u betaling spoor of u rekening op datum hou nie. 

mailto:sosialisering@impakonderwys.co.za

ŉ Afskrif van die Rekeninghouer se ID moet asb. die registrasievorm vergesel. 
 
Impak se bankbesonderhede 
 
Impak se bankbesonderhede is soos volg: 
Bank: ABSA 
Tak: Lyttelton 
Takkode: 63-20-05 
Tipe rekening: Tjek 
Rekeningnommer: 4069 361 821 
 
NUTTIGE WENKE 
 
Hoe om die werk te benader  
 
Elke les in die hoof- en byvakke verteenwoordig nagenoeg twee ure se werk. Verrykingsvakke se lesse is in een 
uur eenhede verdeel. Dit sluit die tyd waarin dit die gemiddelde kind gaan neem om die oopboektoets en die 
aktiwiteite te voltooi, in. 
 
U kind gaan sekere hoofvakke, byvakke en verrykingsvakke moet bemeester. Hoofvakke is Afrikaans, Engels en 
Wiskunde. Volkskunde, Bybelonderrig en kuns (in die geval van graad 4 tot 7) staan as verrykingsvakke bekend, 
terwyl byvakke al die ander vakke verteenwoordig. Hoofvakke en byvakke is verpligte eksamenvakke. 
Verrykingsvakke word nie geëksamineer nie. 
 
U kind/ers moet weekliks 4 ure of te wel twee lesse aan elke hoofvak, twee-ure of te wel een les aan elke byvak en 
1 uur of te wel een les aan elke verrykingsvak spandeer.  
 
lesindelings en lesduur  
 
Hier volg ŉ volledige uiteensetting van hoe Impak te werk gegaan het om die jaar in te deel en die jaarprogram 
saam te stel. Volgens hierdie indeling sal u vind dat daar werklik genoeg tyd op hande is om deur die jaar se 
werkslading te kom. U vind ook ŉ “voorbeeldrooster” van hoe u te werk kan gaan om u eie kinders se dag en 
weekroosters saam te stel. Onthou hierdie is slegs riglyne en u kan gerus u eie kop volg. 

• Hoofvakke: (Afrikaans, Engels, Wiskunde) 4 ure per week, verdeel in 2 lesse van 2 ure elk met vier 1uur 
periodes om dit in te voltooi.   

• Byvakke: Een les van 2 ure per week met twee 1uur periodes om te voltooi.   
• Verrykingsvakke: (Volkskunde; Bybelonderrig; Kuns) Een les van 1 uur per week met een 1 uur periode 

om te voltooi.  
• VOORBEELDROOSTER (6 URE SKOOLDAG): 

 7:30-
8:00 

8:00-
8:50 

8:50-
9:40 

9:40-
10:10 

10:10-
11:00 

11:00-
11:50 

11:50-
12:10 

12:10-
12:45 

12:45-13:30 

Ma: 
  

Open AFR  WIS Pouse ENG WET Pouse Voorlees TEGNOLOGIE 

Di.: Open AARD AFR  Pouse WISK  ENG Pouse Voorlees ONDERNEMERSKAP 

Wo.: Open WISK  GESK  Pouse AFR ENG Pouse Voorlees HANDWERK 

Do: Open BIOL  ENG  Pouse  WISK AFR Pouse Voorlees VOLKSKUNDE 

Vry: Open BIOL AARD Pouse WET GESK Pouse Voorlees MUSIEK 
 
Die jaarprogram: eksamen-, toets-, en kwartaaltye 
 
Ons sluit graag ŉ volledige jaarprogram hierby in vir u kennisname en optrede. Plak asb. hierdie program op ŉ 
sigbare plek op sodat u gesin op hoogte kan bly van Impak se aktiwiteite.  
 

 Werklike akademiese werksweke 
(hersiening en eksamens 
uitgesluit) 

Hoofvakke 2uur 
lesse 

Byvakke     2uur lesse Verrykingsvakke 1uur 
lesse 

Kwartaal 1 6 (30 dae) 12 6 6 
Kwartaal 2 9 (45 dae) 18 9 9 
Kwartaal 3 9 (45 dae) 18 9 9 
Kwartaal 4 6 (30 dae) 12 6 6 
Totaal 30 (150 dae) 60 30 30 

U sal opmerk dat kwartaal een uit 6 akademiese weke bestaan, kwartaal twee uit 9, kwartaal drie uit 9 en 
kwartaal vier uit 6. Daar is ook ruim voorsiening gemaak vir eksamens en hersieningsweke asook ŉ amptelike tyd, 
binne die skoolkwartaal, vir die buitemuurse aktiwiteite. Die jaar begin op 17 Januarie 2011 en sluit op 28 
November 2011. 
 
Is die jaarprogram onveranderbaar en moet alle datums daarin slaafs nagevolg word? Die antwoord daarop is 
eenvoudig, NEE! U leer tog u kinders tuis! U is ten volle in beheer van u eie program. Ons kan nie, mag nie en 
sal u nie voorskryf ten opsigte van hoe u u program moet reël nie. Ons jaarprogram bied slegs ŉ  
aanduiding van hoe u moontlik u eie program kan saamstel. Die enigste datums wat ons nie kan of wil rondskuif 
nie is die datums waarop ons die Junie- en November-eksamens nasien, rapporte uitreik en die winter- en 
slypskole, kongres en avontuurkamp aanbied. U mag dus die kwartaal eksamens afneem net wanneer u wil, maar 
neem kennis dat dit slegs op ŉ vasgestelde tyd nagesien sal kan word. 
 
Kom op dreef! 
 

a. Lees Afskop 2011 en u Inligtingstuk met aandag.  
b. Haal die jaarprogram en die kontakbesonderhede van die Vakadviseurs uit en plak op u yskas vir gereelde 

verwysing en gebruik. 
c. Gaan u faktuur, verpakkingsnota en pakket inhoud deeglik na. Skakel dadelik as u iets nie verstaan nie, of 

as u iets vermis. 
d. Lees die inleidingswoord van elke ouergids. Maak seker u verstaan wat gesê en wat gevra word. 
e. Maak seker dat u die leeruitkomste en assesseringsvereistes verstaan wat in die ouergids bespreek word. 
f. Blaai dwarsdeur die leerlinggidse en ouergidse en vorm vir uself ŉ geheel beeld van die kwartaal se werk. 
g. Steek self die DVD’s in die rekenaar of video masjien en kyk wat dit behels voordat u dit vir u kind/ers gee. 
h. Stel vir u en u kinders ŉ weeklikse rooster op aan die hand van die voorbeeld hieronder. Hierdie rooster is 

slegs ŉ voorbeeld en u staan onder geen verpligting om dit slaafs na te volg nie. 
i. U sal opmerk dat daar elke dag ŉ voorlees periode ingebou is. U moet daagliks vir u kind/ers voorlees. 

Lees goeie verhalende lektuur vir u kinders voor (goeie gehalte en goed geskryfde storieboeke) lees ook 
feitlike lektuur soos geskiedenis, aardrykskunde, wetenskap ens. vir die kinders voor. Nadat u klaar 
voorgelees het moet die kind kortliks in eie woorde kan terug vertel wat gehoor is. Voorlesing verbreed u 
kind se kennis, woordeskat, korrekte taalgebruik, verbeter konsentrasie, en nog soveel meer! 

j. Berei uself deeglik voor vir die volgende dag deur die les en die ouerhandleiding sorgvuldig te bestudeer. 
Maak seker dat u die prikkelvrae sinvol en interessant aan u kind/ers kan stel. U moet hulle nuuskierigheid 
d.m.v. die prikkelvrae rondom die vakinhoud opwek. As ŉ kind nuuskierig is, leer hy/sy baie makliker. 

k. Laat u kind toe om self die antwoorde op die kielievrae te ontdek deur die antwoorde in verskeie bronne 
soos ensiklopedieë en tydskrifte op te spoor.  

l. Laat u kind sy/haar ontdekkings in die joernaal (rofwerkboek) neerskryf en aan u oorvertel. 
m. Nadat u kind aan u terugvoer gegee het, laat die kind nou die oopboektoets aan die einde van elke les 

beantwoord. Onthou dit is ŉ oopboektoets. Dus mag die kind alle moontlike bronne, ook die les, gebruik 
om die beste moontlike antwoorde op die vrae te vind. Nadat die kind die oopboektoets voltooi het moet u 
die antwoorde m.b.v. die memorandum in die ouergids nasien. Die punt wat u kind vir die oopboektoets  
behaal moet in die punteboek/puntestelsel aangeteken word. Voordat u en u kind met ŉ nuwe les kan 
begin moet u toesien dat u kind deeglike nasorg van die foute wat gemaak is, doen. U kind moet ten 
minste 80% in ŉ les behaal voordat hy/sy met ŉ volgende les behoort aan te gaan 

 
Kantoorure 
U is welkom om ons vanaf Maandae tot Donderdae tussen 8:30 soggens tot 16:00 namiddae te skakel. Die kantoor 
is op Vrydae vanaf 9:00 tot 12:00 oop. Die ingeslote jaarprogram dui die datums aan waarop die kantoor gesluit 
sal wees. 
 
Hy wat in die vlees gekom het, het in elkeen van ons se plek skuldig gepleit alhoewel Hy onskuldig 
was. Hy het onskuldig in ons plek gely, gesterf, opgestaan uit die dood en getriomfeer! 
 
Hy leef daarom leef ons in die oorwinning!  
 
SY LIG SKYN STEEDS! 
 
Seën met u groot taak 
 
Pieter Botha 



 
 
 
 
 
 
 
 

 
Belangrike opmerking 
Indien u die leerling/e se antwoordstelle betyds binne die bostaande skedule vir nasienwerk instuur, sal Impak se vakadviseurs die leerling/e se werk met 
graagte nasien. Indien u buite hierdie skedule werk, sal ons u van memorandums, na afloop van die eksamen datums, voorsien en kan u self die 
antwoordstelle nasien, die punte instuur en ons sal ‘n verslag namens u uitreik. Ons vakouteurs is deeltyds aan Impak verbonde en kan nie op ongeleë tye 
nasienwerk verrig nie. 
 
Die kantoor sal op die volgende datums gesluit wees  
21 Februarie, 22 tot 29 April, 2 tot 3 Junie, 26 tot 30 September, 21 Desember 2011 tot 6 Januarie 2012  
 
Kantoortye vir kliënte (dit is ook die tye wanneer die telefoon beantwoord word) 
Maandae tot Donderdae: 8:30 tot 16:00. Vrydae: 9:00 to 12:00 

GEBEURE BEGINDATUM EINDDATUM PLEK OPMERKINGS 
KANTOOR OPEN 10 Januarie 20 Desember   

KWARTAAL 1 
 

17 Januarie 18 Maart  7 akademiese weke, 
2 weke toetsreeks. 

KWARTAAL 2 
Graad 1-11  
Graad 12 

 
11 April  
6 April  

 
24 Junie 
24 Junie 

  
8½ akademiese weke, 

2½ weke eksamen. 
KWARTAAL 3 11 Julie 23 September  9 akademiese weke, 

2 weke toetsreeks. 

KWARTAAL 4 28 September 25 November  6 akademiese weke, 
2½ weke eksamen. 

TOETSREEKS: Kwartaal 1 7 Maart 18 Maart Tuis Ouer toesig. 

TOETSREEKS: Kwartaal 3 12 September 23 September Tuis Ouer toesig. 

MIDJAAREKSAMEN 8 Junie 24 Junie Tuis Ouer toesig. 

MIDJAARRAPPORTE 
BESKIKBAAR 

29 Julie (indien die 
antwoordstelle op 30 Junie 
by ons kantoor was) 

   

EINDEKSAMEN: Graad 1-11 9 November 25 November Tuis Ouer toesig. 

EINDJAARRAPPORTE 
BESKIKBAAR: Graad 1-11 

20 Desember (indien die 
antwoordstelle op 2 Desem-
ber by ons kantoor was) 

   

SPORTDAE GAUTENG:  
SOMERSPORTDAG 
WINTERSPORTDAG 

 
12 Maart 
16 Junie 

   

KONGRESSE (AVONTUURKAMPE INGESLUIT)    

Ø GAUTENG/NOORDE Impak: 17 Maart 
Delta: 24 Maart 

20 Maart 
27 Maart 

Impak se plaas L.W. Twee kongresse. 

Ø NAMIBIË (NOORDE) 5 Mei 8 Mei Rundu  

Ø NAMIBIË (SENTRAAL) 12 Mei 15 Mei Okahandja  

Ø NOORD-KAAP 25 Augustus 28 Augustus Marydale  

Ø WES-KAAP 1 September 4 September Sal aangekondig word  

LEIERSKAMP (ook LOR)  
VLAK 1 EN 2 (Graad 8-12) 

Impak: 4 Februarie 
Delta: 11 Februarie 

6 Februarie 
13 Februarie 

Impak se plaas L.W. Twee kampe. 

WINTERKAMP (Graad 10-12) 27 Junie 16 Julie Impak se plaas Bestaan uit drie kampe. 
Lees die VOO Beleid. 

REKORDEKSAMEN 8 Augustus 2 September Tuis Sluit Impak Matriek in. 

REKORDEKSAMEN 
RAPPORTE BESKIKBAAR 

3 Oktober (indien weekliks 
ingestuur) 

   

MATRIEKAFSKEID 24 September  Sal aangekondig word  

MATRIEK EINDEKSAMEN 10 Oktober 2 Desember Eksamensentrums  

 

JAARPROGRAM 2011 
 



HOE OM MET IMPAK IN VERBINDING TE TREË:  Januarie 2011 weergawe 
   Vyf maklike stappe 
Stap 1: Skakel 012 664 8552. 
Stap 2: Kies ‘n opsie volgens die opsiespyskaart: Druk 1 vir Impak Onderwys, Druk 2 Vir Delta Education of hou aan vir ‘n operateur. 
Stap 3: ‘n Skakelbordoperateur sal u so gou moontlik antwoord en na die betrokke afdeling se diensbeampte deurskakel. 
Stap 4: Neem die naam van die diensbeampte in die betrokke afdeling en teken die datum en strekking van u gesprek aan, vir 
rekorddoeleindes.  
Stap 5: Stel u saak en laat die diensbeampte bevestig dat hy of sy u binne 48 uur sal terug skakel met ŉ antwoord of ŉ 
vorderingsverslag indien nodig. 
 
Die onderstaande diensbeamptes gaan u van diens wees. Hulle teken elke oproep en aard van die oproep tesame met die aksies wat 
benodig word om die navraag te finaliseer aan. Indien hulle u nie dadelik van ‘n bevredigende antwoord kan voorsien nie, moet hulle u 
binne 48 uur van vordering in kennis stel. Elke inkomende en uitgaande oproep word ook opgeneem vir rekord doeleindes. Indien u 
ontevrede is met die diens wat die skakelbeampte lewer, kan u asseblief die saak by die betrokke afdelingshoof 
aanmeld en indien u steeds nie tevrede is nie rapporteer die probleem by Mnr. Neels Beyers , Klientediens 
bestuurder(sosialisering@impakonderwys.co.za) of Mnr. Pieter Kilian, die Algemene Bestuurder. faks: 0865042037, e-
pos: bestuurder@impakonderwys.co.za  . Indien u klagte steeds nie bevredigend hanteer is nie, kan u met Mnr. Pieter 
Botha by pieter@impakonderwys.co.za in verbinding tree. 
 

OM ‘N FAKS OF EPOS TE STUUR: 
Rig asseblief u faks/epos aan ‘n spesifieke persoon in die betrokke afdeling waarmee u skakel of waarvandaan u terugvoer verwag. As u 
‘n belangrike/dringende faks stuur is dit raadsaam dat u inbel na die Registrasie- en Administratiewekantoor om die personeel in kennis 
te stel dat u ‘n faks of e-pos versend het. Hou asb. rekord van die nommer van waar u die faksimilee gestuur het en ook waarheen u dit 
gestuur het vir latere verwysing. Die personeellid behoort ook aan u ontvangs te bevestig. 

 
MAAK ASB SEKER U KRY DIENS: 

MAAK ASB. SEKER DAT U DIE NAAM VAN DIE DIENSBEAMPTE WAARMEE U PRAAT NEERSKRYF ASOOK DIE DATUM, TYD EN 
STREKKING VAN U OPROEP OF FAKS/EPOS. U IS GEREGTIG OP PUIK DIENS EN U MOET DAAROP AANDRING!  

 
 

LET ASSEBLIEF DAAROP DAT ALLE TELEFONE, OOK SELFONE, SLEGS TYDENS KANTOORURE 
BEANTWOORD SAL WORD! 

 
 
 
 

 

mailto:sosialisering@impakonderwys.co.za

AFDELING DIENSBEAMPTE BYSTANDSBEAMPTE FAKS 
Algemeen en klientediens 

• Inskrywings 2011/Pryse 
• Inligtingsbrosjure. 
• Vakkeuse. 
• Ek wil ‘n afspraak maak 
• Ek wil my boeke kom haal. 
• Ek wil met ‘n bestuurder praat 
• Rapporte en uitslae. 
• Is pakkie gereed? 
• Is pakkie volledig? 
• Wat is in die pakkie? 
• Is ons eksamens gepos? 
• Bind ons boeke só. 
• Wanneer kom die eksamen? 
• Daar’s fout met die vraestel! 
• Kan ek asb. ‘n memo kry? 

Iwhan Basson is u primere 
Diensbeampte by Impak 
info@impakonderwys.co.za 

012 664 8552 
Faks: 086 556 9324 

 
 

Jozwa Schreuder is u primêre 
Diensbeampte vir Delta Education en 

Delta Vocational 
info@deltaeducation.co.za 

012 664 8552 
Faks: 0865880752 

 
 

 

 
Mariska Botha 

Assesserings-afdeling: 
Vir nasien,rapporte en uitslae 
rapporte@impakonderwys.co.za 

Faks: 086 5568595 
 
 

Sien langsaan 

Registrasie en Administrasie: U stuur u inskrywing hierheen 
• Het julle my inskrywing ontvang? 
• Wat is my verwysingsnommer?  
• Is ons op julle stelsel? 
• Vra asb. my kind se edlab-/profiel/ oorlpasingskaart aan. 
• Hier’s ons puntestaat!  
• Is ons data korrek? 

Natasha Janse van Rensburg 
012 664 8552 

registrasie@impakonderwys.co.za 
 

Susan Oosthuizen 
012 664 8552 

diens2@impakonderwys.co.za 

 
0865053050 
0865053073 

 

Rekeninge  
• Rekeninge. 
• Finansiële navrae 

Lizzy Hattingh/ Herculina Smith 
012 664 8552 
0722243182 

fin3@impakonderwys.co.za 

Hier is 3 beamptes op diens. 
Maak seker u neem die naam van die 

beampte wat u help. 
0865053077 

Voortgesette Onderwys en Opleiding (Graad 10,11 en 
Matriek), Matrieksake, Matriekrapporte en Matriekuitslae: 

• Gr.10 - 12 Inskrywingsadvies. 
• Universiteitstoelatings. 
• Jaarpunte/Portefeuljes. 
• Matriekeksamensentrums. 
• Winterkamp. 
• Matriekafskeid. 
• Matriekuitslae. 
• Hier’s ons puntestaat! (Gr. 12) 
• Wanneer kry ons ons Rapporte? (Gr. 12) 

Willem Oliver 
012 664 8552 
0825610131 

matriek@impakonderwys.co.za 
 

 
Hier is 1 beamptes op diens. 

Maak seker u neem die naam van die 
beampte wat u help. 

0865059686 
 

mailto:info@impakonderwys.co.za

AFDELING DIENSBEAMPTE BYSTANDSBEAMPTE FAKS 

Hulpsentrumsake: 
• Wat is ‘n hulpsentrum? 
• Ons wil ‘n hulpsentrum oprig? 
• Hulpsentrumadministrasie. 
• Hulpentrumklagtes en kommentaar. 

 

Nico Jacobs 
Neels Beyers 

012 664 8552 
hulpsentrums@impakonderwys.co.za 

Hier is 2 beamptes op diens. 
Maak seker u neem die naam van die 

beampte wat u help. 
0865567261 

Tegniese Vakke, Delta Vocational en London City & Guilds: 
• Watter vakke/kursusse bied u aan? 
• Watter kwalifikasie kan ek verwerf? 
• Hoe werk die prakties? 
• Watter hulpmiddele moet ek aanskaf? 
• London City & Guilds 

Jozwa Schreuder 
info@deltaeducation.co.za 

tegnologie@impakonderwys.co.za 
 

Dr. Sheryl Snyman 
delta@deltaeducation.co.za 
deltavocational@gmail.com  

012 664 8552 

Hier is 2 beamptes op diens. 
Maak seker u neem die naam van die 

beampte wat u help. 
0865880752 

Vakkoepelbestuurders: 
 

 
Dr. Martin Human 

vakadviseur1@impakonderwys.co.za 
Dr. Hennah Larkins 

vakouteurs@impakonderwys.co.za 
Mnr. Chris Deeves 

chrisdeeves@impakonderwys.co.za 
Mev. Joanita Fourie 

vakadviseur2@impakonderwys.co.za 
012 664 8552 

 

Dr. Human 
0865661075 
Dr. Larkins 

0865661070 

    Klagtes: 
• Kliëntediensbestuurder 
• Algemene Bestuurder 
• Eienaars 
 

Neels Beyers 
sosialisering@impakonderwys.co.za 

 Pieter Kilian 
bestuurder@impakonderwys.co.za  

Pieter Botha 
pieter@impakonderwys.co.za 

Hessie Janse van Rensburg. 
fin@impakonderwys.co.za 

 0865042037 

Lede: E.Botha, P.B. Botha en H.C.M. Janse van Rensburg 

KKKLLLIIIËËËNNNTTTEEEDDDIIIEEENNNSSS   EEEVVVAAALLLUUUEEERRRIIINNNGGG:::      222000111111   
Voltooi asb hierdie vorm deur u keuse duidelik te merk en stuur direk aan Neels Beyers by  0865567261. 
U eerlike terugvoer is noodsaaklik ten einde Impak se effektiwiteit en dienslewering op standaard te bring. Baie dankie! 
 
U Voorletters en van: ________________________________________________________________________________ 
 
U kontakbesonderhede: ________________________________________________________________________________ 
 
Datum:   _____________________________ 

KOMMENTAAR OP ENIGE ASPEK ASB:         
              
               

1 
Ons Diensbeampte is:  
(Merk die oop blokkie asb) 

Neels Beyers   
Iwhan Basson  

 Philippina Coetzee  
Jozwa Schreuder  
Natasha J.v. Rensburg  
Sonja Hulme  
Neola Noble  
Willem Oliver  
Charlo Fouché  
Susan Oosthuizen  
Dr. Martin Human  
Nico Jacobs  
Dr. Sheryl Snyman  
Lizzy Hattingh  
Ander: Verskaf naam asb.  

2 Ons Diensbeampte beantwoord ons navrae 100 90 80 70 60 50 40 30 
3 Ons Diensbeampte is goed ingelig oor Impak/Delta se beleid, 

strukture, produk en dienste en kon ons suksesvol bedien. 
100 90 80 70 60 50 40 30 

4 Ons Diensbeampte skep ‘n netjiese en professionele indruk. 100 90 80 70 60 50 40 30 
5 Ons Diensbeampte is behulpsaam  100 90 80 70 60 50 40 30 
6 Ons Diensbeampte kom terug met antwoorde 100 90 80 70 60 50 40 30 
7 Ons Diensbeampte is noukeurig en akkuraat 100 90 80 70 60 50 40 30 
8 Ons Diensbeampte is stiptelik 100 90 80 70 60 50 40 30 
9 Ons Diensbeampte kom sy/haar beloftes na 100 90 80 70 60 50 40 30 
10 Ons ontvang ons Nuusbriewe (NUUSBRIEF 1 TOT 4) 100 90 80 70 60 50 40 30 
11 Ons rekeningnavrae word suksesvol beantwoord. 100 90 80 70 60 50 40 30 
12 Ek skakel maklik met Impak, hetsy per telefoon, faks of e-pos 100 90 80 70 60 50 40 30 
13 Ons is tevrede met die gehalte, inhoud en omvang van Impak se 

produk 
100 90 80 70 60 50 40 30 

14 Ons is tevrede met die diens wat die Vakadviseurs lewer 100 90 80 70 60 50 40 30 
15 Impak bied waarde vir geld 100 90 80 70 60 50 40 30 
16 Impak word effektief bestuur 100 90 80 70 60 50 40 30 
17 Wanneer ons Impak besoek word ons gasvry ontvang en op 

professioneele en bekwame wyse gehelp. 
100 90 80 70 60 50 40 30 

18 Ons sal volgende jaar weer by Impak inskakel 100 90 80 70 60 50 40 30 
19 Hoe het U van Impak/Delta gehoor?                            Antwoord:  

IMPAK  ONDERWYSDIENS BK. 
Reg no:  CK2005/041089/23 
Straatadres: Rivierweg 139, Lyttelton, 0157. 
Posadres:  Posbus 15132, Lyttelton, 0140, RSA. 
Tel:   (012) 664 8552  
Fax:   0865567262/0027865567262 
e-pos:   bestuurder@impakonderwys.co.za  
Webblad:  www.impakonderwys.co.za 

 

mailto:bestuurder@impakonderwys.co.za

Lede: E.Botha,  P.B. Botha,  H.C.M. Janse van Rensburg 

IMPAK  ONDERWYSDIENS BK 
Reg. nr.:  CK2005/041089/23 
Straatadres: Rivierweg 139, Lyttelton, 0157 
Posadres:  Posbus 15132, Lyttelton, 0140, SA. 
Tel.:   +27 (0) 12 664 8552 / 082 561 0131  
Faks:   0865053050/0865053073/0865053077/0865291155 
E-pos:   info@impakonderwys.co.za 
Webblad:  www.impakonderwys.co.za 

 

 
 
Die Skoolhoof 
_________________________________ 
_________________________________ 
_________________________________ 
_________________________________ 
_____________ 
 
Tel: __________________ 
Sel: __________________ 
Faks: __________________ 
 
 
Geagte: _________________      Datum:  ________________ 
                   dd/mm/jjjj 
 
 
Aanvraag van van Profiellêer/EDLAB kaarte 
 
Die ondergemelde leerlinge se ouers het hulle by Impak Onderwysdiens BK ingeskryf in voortsetting van hul 
skoolloopbaan.  Geliewe die ondergenoemde leerling/leerlinge se Profiellêer/EDLAB kaart/kaarte na die bostaande 
adres vir voortgesette bewaring en inskrywing te stuur. 
 
 
 
No: Leerling: Naam en Van Leerling: Graad 
   
   
   
   
   
   
 
Baie dankie vir u vriendelike samewerking. 
 
Die uwe 
 
 
 
  ____________________ 
Handtekening: Ouer/Voog van Leerlinge 
 
 
 

__________________ 
Pieter Kilian 
Algemene Bestuurder 
Impak Onderwysdiens BK 

mailto:info@impakonderwys.co.za
http://www.impakonderwys.co.za










 

 
Lede: E. Botha,  P.B. Botha, H.C.M. Janse van Rensburg. 

IMPAK  ONDERWYSDIENS BK 
Reg. nr.:  CK2005/041089/23 
Straatadres: Rivierweg 139, Lyttelton, 0157 
Posadres:  Posbus 15132, Lyttelton, 0140, SA. 
Tel.:   +27 (0) 12 664 8552 / 082 561 0131  
Faks:   +27 (0) 12 664 2618 / 2318 of 086 641 6407 
E-pos:   hulpsentrums@impakonderwys.co.za 
Webblad:  www.impakonderwys.co.za 

 

IMPAK SE TUTOR- EN HULPSENTRUMBELEID VIR 2011 
 
Baie dankie dat u dit oorweeg om van Impak se produkte, dienste, kwalifikasies en onderwysplan in u 
tutorskap/hulpsentrum/skool gebruik te maak. Hierdie skrywe beskryf die werking van die 
hulpsentrumkonsep en sit die bepalings en vereistes t.o.v. die wettige en korrekte funksionering van sulke 
hulpsentrums uiteen. 
 
Departementeel geregistreerde onafhanklike skole wat deur Impak gelisensieer word en tutorskappe wat 
deur voldoening aan hierdie beleid kwalifiseer vir lisensiëring, staan ook vir die doel van die onderstaande 
bespreking as hulpsentrums bekend. 
 
Impak moet hoë standaarde en eise stel t.o.v. die gehalte van die produkte en dienste wat in sy naam aan 
Impak se kliënte in die hulpsentrums gelewer word. Die gehalte van die produkte en dienste wat in 
hulpsentrums afgelewer word kan deurslaggewend wees vir die leerling se sukses of mislukking in die lewe. 
 
Hulpsentrums word, nadat hulle aansoek om lisensiëring gedoen het, deur Impak se Uitvoerende Bestuur 
gelisensieer om Impak se produk en dienste te gebruik, slegs:  
• indien die personeel en bestuur van die hulpsentrum deur ŉ gevolmagtigde persoon van Impak opgelei 

is t.o.v. die aanwending van Impak se produk en dienste in die hulpsentrum en  
• indien skriftelike bevestiging met stawende bewyse deur Impak se gevolmagtigde aan Impak se 

Uitvoerende Bestuur gelewer is dat die voorgenome hulpsentrum aan al die vereistes van hierdie 
beleidstuk voldoen.  
 

1. Daar is ’n behoefte vir hulpsentrums wat binne die raamwerk van die wet bedryf word!  
Toenemend meer ouers besluit jaarliks om hulle eie kinders tuis te onderrig. Hierdie tendens 
veroorsaak ŉ groeiende vraag na hulpsentrums wat aan, onder andere, die onderstaande behoeftes 
kan voldoen: 
 

• Verantwoordelike ouers wat hul eie kinders tuis onderrig, verkies gewoonlik om in die beste belang van 
hulle kinders op te tree. Aangesien ouers nie noodwendig vakspesialiste op elke vakgebied is nie, is dit 
in die beste belang van die leerling dat ouers by tye vakspesialiste se dienste inkoop, of by ŉ bron 
van vakkundigheid uitkom ten einde hulle eie vakkundige leemtes aan te vul.  
 
Hulpsentrums kan sulke noodsaaklike bronne van vakkundigheid daarstel. Hulpsentrums kan ook 
tegnologiese bronne soos rekenaars, toegang tot internet en die internetklasse en ander noodsaaklike 
onderrig-apparaat soos wetenskap-apparaat en leesprogramme aan die tuisonderrig-gemeenskap 
beskikbaar stel. 
 

• Dit is Impak se opinie dat dit in die beste belang van die leerling wat tuis leer is dat hy/sy by tye 
blootstelling aan groepwerk, groepsaktiwiteite, uitstappies en gesonde sosialisering ontvang. 
Hulpsentrums skep die ideale omgewing vir groepwerk en sosialisering. 

 
• Deeglike eksterne monitering van vordering, evaluering en eksaminering van die leerlinge wat tuis 

onderrig ontvang, is volgens Impak se opinie in die beste belang van die leerling, sodat verseker 
word dat die leerling onderwys en opvoeding van die hoogste gehalte ontvang. Hulpsentrums kan ook 
dien as eksamen- en evalueringsentrums met die nodige fasiliteite en toesighouers. Dit kan bydra om 
die integriteit van Impak se eksamens en evalueringstelsel bo verdenking te plaas. 

 
• Ouers moet soms weens siekte of boerdery- en besigheidsverpligtinge, of om watter grondige rede ook 

al, hulle kinders wat tuis leer, vir korter of langer tydperke alleen laat. Hierdie ouers het die behoefte  
dat hulle kinders tydens hulle afwesigheid in ’n dagsorgsentrum versorg word. Hulpsentrums kan dus 
ook die funksie van ’n dagsorgsentrum vervul. 

 

mailto:hulpsentrums@impakonderwys.co.za

2. Só kom hulpsentrums tot stand 

Impak verkoop sy produkte, onderwysplan, vaksteundienste en evalueringsdienste aan ouers wat 
tuisonderwys bedryf. Dit staan hierdie ouers vry om plaaslik hande te vat en ’n onderlinge 
ondersteuningsgroep (hulpsentrum) te vestig. Hierdie groep kan van tyd tot tyd, soos hulle onderling 
mag bepaal, byeenkom. Tydens hierdie byeenkomste kan vakkundiges ingekoop word om die leerlinge 
in groepsverband in vakke soos Wiskunde, Fisiese Wetenskap, Inligtingstegnologie en vele meer, 
touwys te maak. By sulke byeenkomste kan leerlinge ook onderrig word in musiek, sang, voordrag, 
skaak, en vele meer. 
 
Onderwysers of entrepreneurs kan ook ’n hulpsentrum in ’n bepaalde gemeenskap oprig. So ’n 
hulpsentrum verskaf rugsteundienste soos vakkundige bronne, hulp en advies, evalueringsdienste, 
groepwerk en sosialiseringsaktiwiteite aan leerlinge ter ondersteuning van die ouers wat hulle eie 
kinders tuis onderrig.  

 
3. Hulpsentrums word privaat besit, maar Impak het inspraak 

Hulpsentrums behoort aan die eienaars en oprigters daarvan. Impak besit nie die hulpsentrums nie. 
Hulpsentrums moet egter op ŉ jaar tot jaar grondslag (jaarliks en nie oordraagbaar nie) deur Impak 
gelisensieer  word. Gelisensieerde hulpsentrums het die reg om van Impak se produkte, dienste en 
kwalifikasies gebruik te maak en om Impak se kliente in die sentrum te bedien. Hulpsentrums stel hulle 
eie bestuur, beleid en etos saam. Hulle bepaal hoe hulle hulself wil struktureer en welke personeel hulle 
wil aanstel of inkoop. Impak verskaf graag sy produkte en dienste aan enige groep of hulpsentrum 
ongeag die groep of hulpsentrum se godsdienstige- en politieke voorkeure. 
 
Impak het slegs beheer en seggenskap t.o.v. die gebruik van Impak se produkte, dienste en 
kwalifikasies wat deur die hulpsentrum gehuur word. Ouers is self verantwoordelik vir die etos, 
onderrigstandaard, integriteit, openbare beeld en goeie bestuurspraktyke in hul hulpsentrum. Impak 
aanvaar geen verantwoordelikheid vir die wyse waarop die hulpsentrum bestuur word nie. Hierdie 
verantwoordelikheid berus by die ouers wat kies om van die dienste wat ŉ hulpsentrum aanbied, 
gebruik te maak. 
 
Hulpsentrums wat die Impakproduk en -dienste huur, kan by tye aan inspeksie en evaluering 
onderwerp word om die beste aanwending van Impak se produk en dienste te verseker. Enige 
hulpsentrum wat Impak se naam, produk, dienste of kwalifikasies misbruik, of wanvoorstellings 
daarvan maak of bedrog pleeg, se ouergemeenskap mag dienooreenkomstig ingelig word. Indien daar 
nie daadwerklike verbetering en regstelling plaasvind nie, behou Impak hom die reg voor om die 
Pestalozzi Trust te versoek om as arbiter tot die geskil toe te tree. Indien die arbiter in Impak se guns 
beslis, hou Impak die reg voor om die huurkontrak vir Impak se produk, diens en kwalifikasies op te 
skort, die gehuurde produk terug te neem en om die redes vir die opskorting van die huurkontrak aan 
al Impak se kliënte wat ook aan die hulpsentrum verbonde is bekend te maak. 
 
Indien Impak sy huurkontrak met ŉ hulpsentrum opskort, kan Impak voortgaan om vir die betrokke 
jaar die ingeskrewe Impakkliënte in die hulpsentrum teen die gekwoteerde hulpsentrumprys te diens. 
Impak behou hom egter die reg voor om enige kostes wat die stap vir òf Impak òf die kliënt mag 
meebring van die hulpsentrum se eienaars te verhaal. 

 
4. Ouers is verantwoordelik vir onderwys 

Hulpsentrums, dagsorgsentrums, fasiliteerders en inkoop-leerkragte vervang beslis nie die ouer se 
verantwoordelikheid as primêre onderwysverskaffer aan hulle eie kinders nie! Die onderrig- en 
opvoedingstyd wat ouers bedags aan hulle eie kinders bestee (voorgestel +/- 60%), moet langer wees 
as die tyd wat ’n leerling hulp in ’n hulpsentrum (voorgestel +/- 40%) sou ontvang.  
 
Sodra ’n hulpsentrum egter die onderwystaak en verantwoordelikheid t.o.v. die onderwys van die 
leerling by die ouers oorneem, is so ’n hulpsentrum nie meer ’n bona fide hulpsentrum nie en moet so 
’n hulpsentrum aansoek doen om registrasie as ’n onafhanklike skool in gevolge en in ooreenstemming 
met die grondwet van SA asook die bepalings van die Nasionale Skolewet en enige regulasies wat in 
harmonie is met die grondwet.  

 
5. Voorwaardes vir die wettige bedryf van hulpsentrums en vir die gebruik van Impak se 

naam, produkte en dienste in die sentrums 
a. Die aansoek om lisensiëring word deur die eienaar van die beoogde hulpsentrum aan Impak se 

Uitvoerende Bestuur gerig. Indien Impak se Uitvoerende Bestuur die aansoek, na oorweging, sou 
goedkeur, kom ŉ bindende en afdwingbare kontrak tussen Impak Onderwysdiens BK en die 
wettige hulpsentrumeienaar tot stand. Sou ŉ gelisensieerde hulpsentrum van eienaars verwissel,  
moet die nuwe eienaar van voor af weer ŉ aansoek om lisensiëring indien. ŉ Nuwe en bindende 

kontrak sal, nadat Impak se Uitvoerende Bestuur die nuwe eienaar se aansoek om lisensiëring 
oorweeg en goedgekeur het, tot stand kom. 

b. Bo en behalwe dat die hulpsentrum formeel by Impak gelisensieer moet wees, moet ouers ook 
individueel en persoonlik per voltooide, getekende Impak-kontrak met Impak kontrak sluit en alle 
gelde wat volgens die kontrak aan Impak betaalbaar is direk in Impak se rekening deponeer. Die 
kontrak dien as bewys daarvan dat die ouers persoonlik by ’n verantwoordelike diensverskaffer 
ingeskakel is en dus besig is met tuisonderrig. Ouers teken die kontrak met Impak persoonlik.  

c. Elke ouer moet beheer en volle verantwoordelikheid neem vir hulle eie kinders se onderrig en 
opvoeding. Beheer en verantwoordelikheid mag nie gedelegeer word nie. 

d. Ouers is egter verplig om te alle tye in die beste belang van hulle kinders op te tree en om toe te 
sien dat hulle kinders onderrig van ’n standaard nie minder as dié in openbare skole ontvang nie.  
Dit kan dus in die beste belang van die leerling wees dat die ouer toesien dat die leerling by tye 
onderrighulp ontvang in die vakke waarin die ouer nie onderlê is nie. Dit kan ook in die beste 
belang van die leerling wees dat die leerling, by tye, gesonde blootstelling aan maats, 
portuurgroep, sport en kulturele aktiwiteite ontvang. Ouers mag dus van tyd tot tyd van 
buitepersone en -instansies se hulp gebruik maak ten einde hulle te bemagtig om suksesvol en 
binne die wetsvoorskrifte hul eie kinders tuis te onderrig. 

e. Geen ouer wat sy/haar kind tuis onderrig mag sy/haar kind in ’n skool of koshuis plaas en voorgee 
dat hulle besig is met tuisonderwys nie. Ouers mag wel van ondersteuningsgroepe, dagsorg- of 
hulpsentrums en van individue se dienste, selfs af en toe van beperkte oorslaapdienste gebruik 
maak ten einde waarde tot tuisonderrig te voeg en die beste belang van die leerling te dien. 

f. Wanneer ouers van ’n hulpsentrum of ŉ individu se steundienste gebruik maak, moet die ouers ’n 
dokument opstel en onderteken waarin die ouers duidelik vermeld dat die ouers volle beheer en  
verantwoordelikheid vir hulle eie kinders se onderrig aanvaar en dat die hulpsentrum of individu se 
dienste by tye benut word ten einde die ouers se leemtes aan te vul en om te verseker dat die 
beste belang van die leerling te alle tye gedien word i.t.v. akademie en sosialisering. 

g. Wanneer die ouers die dienste van ’n dagsorg- of hulpsentrum benut, neem die ouers 
verantwoordelikheid en beheer vir hulle eie kinders se betrokkenheid by daardie hulpsentrum, 
d.w.s. die ouers gee skriftelik instruksie aan die hulpsentrum se fasiliteerder t.o.v. wat die leerling 
tydens die hulpsentrumsessie moet bereik. Die ouers doen ook self agterna kontrole om te bepaal 
of die leerling na wense gevorder het en of die beste belang van die leerling tydens die 
hulpsentrumsessie gedien is. 

h. Leerlinge mag nie vir ’n langer tydperk aan die hulpsentrum blootgestel wees as wat hulle aan die 
ouerhuis en ouersorg blootgestel word nie (voorgestelde 60/40 verdeling). 

i. Impak is vir die aanvra en berging van die leerlinge se profielkaarte verantwoordelik (indien die 
ouers dit verkies en hulle Impak uitdruklik skriftelik versoek om dit te doen) en ook vir die 
monitering van die leerlinge se vordering en ook vir die uitreiking van toetse, eksamens, ens., ten 
einde aan die ouer ’n aanduiding te gee van die leerling se vordering. 

 
Leerlinge wat tuis leer, mag ekstra lesse in enige akademiese vak, buite die grense van die 
ouerhuis, ontvang. Hierdie leerlinge mag buite die grense van die ouerhuis musiek-, kuns-, kulturele-, 
sportopleiding, ens. ontvang. Hulle mag ook buite die grense van hulle ouerhuis by maats gaan kuier of 
aan avontuurkampe en opvoedkundige geleenthede, aktiwiteite en uitstappies deelneem. Maar die volle 
verantwoordelikheid en beheer oor die leerling se doen en late berus by die wettige ouers of voogde. 
 
Hulpsentrums mag leerlinge wat tuis leer, by tye ondersteun t.o.v. ekstra lesse, sport- en 
kultuuraktiwiteite. Hulpsentrums is nie skole nie en neem derhalwe geen verantwoordelikheid 
hoegenaamd vir enige leerling aan wie ’n diens verskaf word nie. Die ouers is ten volle in beheer, 
verantwoordelik en aanspreeklik vir hulle eie kinders.  
 
Hulpsentrums neem geen register van teenwoordigheid nie- dit is die ouers se verantwoordelikheid. 
Hulpsentrums mag egter ‘n kliëntelys aanhou ter wille van administratiewe en finansiële bestuur. 
Hulpsentrums lewer ’n diens aan die leerlinge volgens die skriftelike instruksies van die ouers.  
Ouers kan tipies, gedurende sekere dae van die week of weke van die maand, hoe ook al die behoefte 
mag wees, hul leerlinge na die ondersteuningsgroep of hulpsentrum stuur vir ekstra lesse of 
sosialiseringsaktiwiteite of beide.  

 
6. Juridiese beskerming  

Impak en die Pestalozzi Trust het ooreengekom dat die Pestalozzi Trust hul juridiese beskerming vanaf 
slegs bona fide tuisskole sal uitbrei om al die gelisensieerde hulpsentrums en die gesinne betrokke by 
die hulpsentrums, in te sluit. Ten einde hierdie beskerming te geniet het Impak en die Pestalozzi Trust  

oor spesiale lidmaatskapfooie ooreengekom. Hierdie tarief is reeds by Impak se tariewe ingesluit en 
word nie addisioneel gehef nie. 
 
Die Pestalozzi Trust, onder voorsitterskap van mnr. Leendert van Oostrum, wend die lidmaatskapfooie 
aan om enige hofaksie wat nodig mag wees om hulpsentrums en ouers se regte te beskerm, volledig te 
finansier. Hulpsentrums en hulpsentrumouers mag met geruste hart fokus op die goeie onderrig van 
die leerling. Dit is belangrik om daarop te let dat ouers die verantwoordelikheid het om seker te maak 
dat die hulpsentrum die wette, regulasies, regsreëls en voorwaardes soos bo uiteengesit, eerbiedig. 

 
7. Só werk Impak se aanbevole (nie voorskriftelik nie) onderwysplan in hulpsentrums 

In die praktyk gebeur dit dat die hulpsentrum soms deur ŉ hele aantal leerlinge gelyktydig besoek 
word, of dat die hulpsentrum soms as dagsorgsentrum moet funksioneer. Hieronder word aandag 
geskenk aan hoe die fasiliteerders ŉ groot aantal leerlinge gelyktydig in een lokaal kan hanteer. 
 
Impak beveel aan dat hulpsentrums aan die hand van die beginsel van geïndividualiseerde onderrig 
funksioneer. Geïndividualiseerde onderrig behels ’n klemverskuiwing van ’n situasie waar die leerling 
deur ’n onderwyser onderrig word na ’n situasie van selfwerksaamheid. Dit is waar die leerling deur ’n 
fasiliteerder begelei word om self te ontdek, te leer en uitdagings te hanteer. Hierdie konsep maak 
daarvoor voorsiening dat leerlinge teen hulle eie tyd en tempo kan vorder. Leerlinge wat vroeër 
ontwikkel, vinnig werk en op uitdagings floreer, kan in staat wees om ’n graad in minder as ’n jaar te 
voltooi. Stadiger leerlinge mag selfs langer as ’n jaar neem om ’n graad te voltooi.  

Geïndividualiseerde onderwys word só gestruktureer en aangebied dat twee persone waarvan een ’n 
onderwyskundige en een ’n hulp is, in staat gestel word om met gemak tot 30 leerlinge van 
uiteenlopende grade suksesvol te hanteer. Hierdie personeel is nie noodwendig vakkundiges nie, maar  
is opvoeders wat as fasiliteerders en begeleiers optree. Hulle bestuur die onderwyssituasie en begelei 
die leerling om self te ontdek, self te leer, self verantwoordelikheid te neem en uitdagings die hoof te 
bied. Hierdie tipe onderwys word moontlik gemaak deur die gehalte van Impak se lesmateriaal, die feit 
dat elke les werklik op die leerling se vlak tot die leerling spreek en selfverduidelikend is.  
 
Voorts word elke les of groep lesse afgesluit met ’n oopboektoets. Leerlinge kan nie die volgende les of 
lesfase aanpak sonder dat hulle d.m.v. die oopboektoetse kon bewys dat hulle die vorige werk 
bemeester het nie. Die fasiliteerder ontvang ook sterk leiding en rugsteun van Impak (t.o.v. wat 
tuisonderwys behels, hoe om ouers wat tuisonderwys bedryf te ondersteun, hoe leerlinge leer, hoe om 
met Impak se produk en dienste te handel, hoe om assessering te doen, hoe om leerlinge te begelei 
t.o.v. vak- en beroepskeuse en kwalifikasies wat by die keuses inpas en vele meer) wat dit moontlik 
maak om sy/haar rol van onderwyser na begeleier aan te pas. 

 
Die fasiliteerder en hulpfasiliteerder se hand word gesterk en aangevul deur vakkundiges vanuit die 
gemeenskap wat volgens die konsep van inkooptyd gehuur kan word om klasse aan te bied, of deur in 
die hulpsentrum van videoklasse gebruik te maak. So kan ’n Wiskunde-, Fisiese Wetenskap-, 
Musiekonderwyser of wie ook al, vir drie of vier ure elk per week gehuur word, of daar kan van die 
videolesse gebruik gemaak word. Die konsep van inkooponderwys en videolesse maak dit moontlik om 
gehalteonderwys oor ’n breë vakspektrum ekonomies aan te bied. 

 
Geïndividualiseerde onderwys behels die beginsel dat ouers en leerlinge, in samewerking met die 
fasiliteerder, weekliks realistiese en meetbare vorderingsdoelwitte opstel. Die doelwitte moet ’n leerling 
deurentyd uitdaag tot akademiese vordering en geestelike groei. Leerlinge wat hul doelwitte bereik 
moet deeglik en gepas beloon word. Goeie gedrag, dissipline, hulpvaardigheid, offervaardigheid en 
pligsgetrouheid moet beloon word. Beloning kan in vele vorme geskied, bv. punte, langer pouses, 
merietebeurse, uitstappies, spesiale voorregte, ens. Leerlinge wat lyf wegsteek of moedswillige 
wangedrag openbaar, word in liefde skerp betig en verbeur bepaalde voorregte. Leerlinge wat nie 
reageer op korrektiewe behandeling nie, word gevra om die hulpsentrum te verlaat. 
 
Leerlinge en ouers wat hulle neerlê by die aard, gesag, dissipline en ordereëls van hulpsentrums is 
welkom. Afwykings hiervan kan nie geduld word nie.  

 
8. Voorbereidings wat getref moet word voordat ŉ “aansoek om lisensiëring” deur Impak se 

Uitvoerende Bestuur oorweeg sal word 
a. Indien u oortuig is dat u graag ŉ hulpsentrum tot stand wil bring is u eerste stap om u plek by een 

van Impak se sentrumopleidingseminare te besbreek. Tydens die opleidingseminaar gaan die 
volgende aspekte in diepte hanteer word: 
• Hulpsentrums en die wet 

• Die korrekte prosedure by die oprig van ŉ hulpsentrum 
• Hulpsentrums se administrasie en dokumentasie 
• Hulpsentrums en kommunikasie 
• Hulpsentrums en Impak se onderwysmodel 
• Hulpsentrums en die gebruik van Impak se produk en dienste 
• Hulpsentrums en die hantering van ouers en leerlinge 
• Hulpsentrums en psigometriese toetsing 
• Hulpsentrums as eksamensentrums 
• Hulpsentrums en bemarking. 
 
Na voltooiing van die opleiding volg u die res van die onderstaande voorbereiding. 

b. Verkry en vergewis uself baie deeglik van die bepalings van die Nasionale Skolewet, veral artikels 
3, 4 en 51, wat betrekking het op tuisonderrig. U voornemende hulpsentrum mag nie so 
gestruktureer of bedryf word dat die bepalings van die wet oortree word nie. 

c. Die Bestuur van die hulpsentrum moet ’n volledige besigheidsplan opstel wat onder andere ‘n 
S.W.O.T. analise (Strengths, weaknesses, opportunities, threats) bevat en waarin uiteengesit word 
hoe die hulpsentrum administratief, finansieel  
en onderwyskundig bestuur gaan word. Die hulpsentrum se werkwyse om aan die wetsvereistes, 
die bepalings van hierdie beleid en die vereistes van die Pestalozzi Trust te voldoen moet deeglik  
uiteengesit word tesame met alle stawende dokumentasie. So ’n besigheidsplan moet ook die 
hulpsentrum se doelstellings, etos, reglement van orde, begroting, markpotensiaal, perseelplan, 
personeelbeplanning, jaarprogram, sosialiseringsprogram en hulpsentrumdokumentasie insluit. 
Maak gerus ruim gebruik van reeds gevestigde sentrums se dokumentasie. Hierdie besigheidsplan 
moet u aansoek om lisensiëring vergesel. 

d. Die perseel moet ŉ aangename en professionele leerruimte skep, genoegsame media moet 
aangeskaf word, voldoende en gepaste onderrigapparaat soos bv. legkaarte, TV met video, ens. 
moet in plek gestel wees. Rekenaars met internetkoppeling asook ŉ kluis en kopieerder is 
noodsaaklike gereedskapstukke om suksesvolle hulp en steun aan deelnemende ouers te verseker. 

e. Verkry, indien nodig, toestemming van die plaaslike owerhede vir die bedryf van die onderneming. 
f. Kry die besigheidsvorm, bestuurstrukture, finansiële reëlings en bankrekening in plek. 
g. Verkry ondersteuning vir die gedagte van ’n trustfonds waartoe gemeenskapslede kan bydra en 

waaruit merietebeurse aan verdienstelike leerlinge toegeken kan word. 
h. Voltooi die aansoekvorm om as ŉ hulpsentrum gelisensieer te word. 
i. Stuur die aansoekvorm om lisensiëring en besigheidsplan tesame met 1/3de van die huurgelde aan 

Impak se Uitvoerende Bestuur of dié se gevolmagtigde. 
j. Impak sal u aansoek oorweeg en u afspraak om ŉ sentrumopleidingseminaar by te woon, 

aanteken. Bywoning van die opleidingseminaar is noodsaaklik vir die afhandeling van lisensiëring. 
k. Nadat die opleiding geskied het en Impak se Uitvoerende Bestuur tevrede is dat alle vereistes na 

behore nagekom is, kan Impak die aansoek goedkeur en u lisensiesertifikaat uitreik. 
l. Na uitreiking van u lisensiesertifikaat, kan u die nodige kliënte-inskrywingskontrakte, ens. by die 

hoofkantoor aanvra. 
m. Voornemende hulpsentrumouers/-voogde moet van sowel Impak se kliënte-inligting en 

inskrywingskontrak asook Impak se hulpsentrumbeleid voorsien word.  
n. Voornemende hulpsentrumouers/-voogde moet self Impak se inskrywingskontrak voltooi met hulle 

persoonlike inligting, kontakbesonderhede en eie handtekening. 
o. Maak seker/kontroleer dat beide Impak en die hulpsentrum se inskrywingskontrak volledig en 

korrek deur die ouers voltooi en onderteken word. Stel nou ‘n kliëntelys vir uself en vir Impak op.  
p. Bind Impak se volledige en korrek voltooide inskrywingskontrakte tesame met afskrifte van die 

hulpsentrum se inskrywingsvorms en van die vrywaringsvorms saam en stuur dit saam met die 
kliëntelys aan Impak se Uitvoerende Bestuur of dié se gevolmagtigde.  

q. Impak sal by ontvangs van die korrek en volledig voltooide en getekende inskrywingsvorms, 
vergesel van die kliënte se ID en intreefooie (sien die kostetabel) die standaard hulpsentrum 
pakket voorberei en aan u per geregistreerde pos of metode van u keuse en op u koste, versend. 

r. Kontroleer dadelik by ontvangs van die pakket, per pos of per koerier, die inhoud daarvan met dié 
daarby ingeslote kontrolevorm (en u faktuur). Indien u oortuig daarvan is dat die inhoud van die 
pakket nie met die meegaande kontrolevorm ooreenstem nie, moet u binne 5 dae na ontvangs  
van u pakket die probleem by Impak se Uitvoerende Bestuur of dié se gevolmagtigde  
aanmeld. Versuim om so ŉ probleem betyds aan te meld sal meebring dat die  
hulpsentrum enige en alle koste, ten einde die probleem reg te stel, gaan betaal. 

s. Maak seker dat daar genoegsame Impak lesvoorraad, DVD’s, toetse, ouergidse, ens. voorhande is 
om met gemoedsrus die jaar af te skop. 

t. Oorweeg die dienste van minstens een ervare onderwyseres wat grade 0 tot 3 kan hanteer en die 
van ’n bekwame en betroubare onderwyser/es wat as fasiliteerder vir graad 4 tot 12 kan optree.  

u. Verkry die verbintenis van ouers wat op gereelde basis as hulpfasiliteerders sal optree en beding 
met onderwyskundiges om op inkoopbasis met vakke soos Wiskunde, Fisiese Wetenskap, Musiek, 
ens. behulpsaam te wees. 

v. Doen die finale personeelaanstellings nadat al bostaande voorbereiding getref is, die hulpsentrum 
se lisensiëring afgehandel is en die beoogde personeel, medewerkers en bestuur na behore opgelei 
is.  

w. Nadat die hulpsentrumlisensiëring, besigheidsplan, perseel en personeel in plek is en u seker is van 
ondersteuning vanuit u gemeenskap, plaas ’n advertensie in u plaaslike koerant (voorbeeld  
verkrygbaar by hoofkantoor) en reël ’n vergadering waartydens u en Impak se verteenwoordiger 
(reël met die Algemene Bestuurder) die aanwesiges voorlig t.o.v. die beoogde hulpsentrum. 

Verdere vereistes vir behoud van lisensie 
a. Enige evaluering wat in die hulpsentrum behartig word, moet onder bekwame toesig geskied en die 

resultaat van die evaluering moet ’n ware en getroue produk van die leerling se eie werk wees. 
b. Die hulpsentrum moet alle kommunikasie vanaf Impak na die hulpsentrum aan die ouers deurgee. 

Versuim hiervan kan lei tot opskorting van die huurkontrak van die hulpsentrum.  
c. Impak behou die reg voor om te enige tyd met hulpsentrumouers te kommunikeer aangesien elke 

gesin by die hulpsentrum in ŉ kontraktuele verhouding met Impak staan en Impak se kliënte is. 
d. Die hulpsentrumbestuur behoort toe te sien dat die fasiliteerders, van wie verwag word om 

sedebewakers te wees en die voorbeeld van behoorlike gedrag te stel, ten alle tye in hulle 
taalgebruik, kleredrag, sedes, ens. aan die hulpsentrum se etos voldoen.  

e. Geen hulpsentrum sal as hulpsentrum erken word indien daar na een jaar sedert die oprigting van 
die hulpsentrum, minder as 5 gesinne aan die hulpsentrumaktiwiteite deelneem nie. 

f. Hulpsentrumeienaars moet toesien dat alle bepalings van hierdie dokument en die bepalings soos 
vervat in die “Aansoek om lisensiëring as hulpsentrum wat van Impak se produkte, dienste en 
kwalifikasies gebruik maak vir 2011” nagekom word. 

 
9. Mededinging 

Indien sentrumeienaars, om welke rede ook al, besluit om op te hou om ŉ gelisensieerde hulpsentrum 
te wees, mag die eienaars nie vir ŉ tydperk van 24 maande binne ŉ radius van 10 km ŉ soortgelyke 
hulpsentrum vir primêre- of sekondêre onderrig, hetsy privaat of vir ŉ ander diensverskaffer oprig nie.  
 
Die hulpsentrum eienaars wat besluit om bande met Impak te breek mag nie Impak se kliënte wat per 
kontrak van Impak se produk en dienste gebruik maak weglok na ŉ ander onderwysstelsel nie.  
 
Hulpsentrum eienaars mag geensins na onttrekking uit Impak enige inligting, kundigheid, produkte of 
dienste wat vanaf Impak gehuur is, vir eie of ander instansies se ekonomiese belang benut nie. Alle 
Impakprodukte en -dienste, ook kopieë daarvan, moet aan Impak terugbesorg word. 

 
10. Gebiedsbeskerming 

Slegs die hulpsentrums wat voor Oktober 2009 gebiedsbeskerming ontvang het, behou hulle regte en 
voorregte in die gebied wat aan hul toegestaan was, op voorwaarde dat hulle steeds die jaarlikse 
betaling van R6000, waar van toepassing, sal doen. 
 

11. Produk, dienste en tariewe vir 2011 
• Hulpsentrums betaal vir 2011 geen lisensiegelde nie. 
• Hulpsentrums huur die handleidings, DVD’s, antwoordboeke (memoboeke) en ouerigidse wat 

die hulpsentrumeienaars/fasiliteerders nodig het op ŉ jaar-tot-jaar grondslag teen die tariewe 
wat verderaan gelys word. 

• Die gehuurde produk moet aan die einde van die jaar aan Impak terugbesorg word, waarna ŉ 
nuwe huurtransaksie vir die volgende jaar tussen Impak en die hulpsentrum gesluit kan word. 

• Kliënte wat van hulpsentrums gebruik maak, koop hulle produk (handleidings en DVD’s) teen ŉ 
afslag van ongeveer 22% van die normale prys by Impak aan en sluit met Impak ŉ 
afsonderlike kontrak. 

• Hulpsentrums ontvang ongeveer 8% kommissie vanaf Impak vir elke ingeskrewe 
Hulpsentrumleerling wat hul produk by Impak gekoop en dit ten volle betaal het.  

• Indien ŉ gelisensieerde hulpsentrum kanselleer, onttrek of ophou om as hulpsentrum te 
bestaan, moet alle Impakprodukte of kopieë daarvan onmiddellik aan Impak terugbesorg word. 
Enige gebruik van Impak se produk, in enige formaat, nadat die verhouding tussen so ‘n  
hulpsentrum en Impak beëindig is, is onregmatig. Impak behou die reg voor om die nodige 
regstappe teen oortreders te neem.  

Hulpsentrums huur handleidings, memorandumboeke en ouergidse in hardekopie met DVD’s, 
waar van toepassing, teen: 

• R0.49c per A4 bladsy, een kant gedruk, pos- en verpakkingskoste uitgesluit.  
• Geen kopie van Impak se produkte mag sonder skriftelike toestemming gemaak word nie. 
• Indien u die huurgeld wil afbetaal, word rente van 12% per jaar gehef. 
• 6 Plakkate, wat aan die hulpsentrum ŉ unieke Impak-karakter verleen, kan teen R100 stuk by 

Impak aangekoop word. 
• Gebruik in alle gevalle Impak se gekwoteerde tariewe soos uiteengesit in Impak se 

inligtingsbrosjure vir 2011 wanneer pryse aan gesinne gekwoteer word. 
 

Gelisensieerde hulpsentrums is geregtig op die volgende: 
a.  “Sertifikaat van lisensiëring” van sentrum by Impak. 
b. Impak se maandelikse nuusbriewe en kwartaallikse nuusblad. 
c. Ontvang juridiese beskerming vir die sentrum by die Pestalozzi Trust. 
d. Ontvang kredietwaardige Impaktoetse en -eksamens en memorandums. 
e. Ontvang kredietwaardige Impakrapporte en verslagdoening van lvordering.  
f. Vakouteursdienste (vakhulp en nasien van eindeksamens, mits dit binne die nasienvenster 

geskied). 
g. Bywoning van avontuurkampe en winterkamp teen R70 per dag/nag of gedeelte daarvan. Die prys 

sluit die kursuskoste (behalwe in geval van praktiese en tegniese vakke waar ouers apparaat en 
materiaal moet voorsien), verblyf en etes in. Ouers dra die vervoerkoste van en na hierdie 
byeenkomste. 

h. BTW binne die grense van Suid-Afrika. 
 

Ouers verbonde aan gelisensieerde hulpsentrums is op die volgende geregtig:  
1. Professioneel-gedrukte handleidings/handboeke vir elke vak waarvoor die leerling ingeskryf is  
2. DVD’s vir die vakke waarvoor DVD’s beskikbaar is. 
3. Juridiese beskerming by die Pestalozzi Trust. 
4. Die reg om hulle leerlinge vir kredietwaardige eksamens in te skryf. 
5. Toegang tot Impak se ondersteuningsforums op internet. 
6. ŉ Geldige en kredietwaardige Impakrapport.  
7. Die reg om Impak se byeenkomste by te woon teen slegs die koste van R70.00 per nag/dag en eie 

vervoer. Die program, aanbieders, etes en verblyf word deur Impak gefinansier. 
 
Ouers wat by gelisensieerde hulpsentrums vir steundienste ingeskakel is, gaan ŉ kontrak met Impak 
aan om hulle kind/ers se leerstof jaarliks van Impak aan te koop teen ŉ afslag van ongeveer 22% van 
die normale tarief. Indien van die maandelikse debietorderbetaling gebruik gemaak word, moet alle 
gelde teen 1 Desember betaal wees, wat beteken dat hoe later die inskrywing hoe, korter word die 
afbetalingstydperk. Addisioneel tot die jaarlikse tarief moet ouers ook voorsiening maak vir ekstra 
kostes wat praktiese en tegniese vakke mag inhou. Die graad 12’s se ouers moet rekening hou 
daarmee dat die gekwoteerde lysprys (hulpsentrumprys) die eindeksamengelde wat Impak aan die 
Eksamenraad vir Christelike Onderrig (ERCO) en Umalusi moet betaal, insluit.  
 

14. Pos en posgeld 
Hulpsentrums is self verantwoordelik om enige en alle pakkette en posstukke, per afspraak en vir hul 
eie rekening, by Impak se kantoor af te haal of te laat afhaal.  

 
15. Slotopmerking 

Moenie oorhaastig wees om ’n hulpsentrum tot stand te bring nie. Deeglike beplanning en 
voorbereiding is noodsaaklik vir sukses. Dit is by verre die beste opsie om eers as individuele gesinne 
by Impak in te skakel en dan saam met ander ouers wat tuisonderrig doen, te groei na ’n hulpsentrum- 
opset. 

 
16. Kansellasie 

Indien ŉ sentrum kanselleer, onttrek of ophou om as sentrum te bestaan, moet alle Impakprodukte of 
kopieë daarvan onmiddellik aan Impak terug besorg word. Enige gebruik van Impak se produk, in enige  
formaat, nadat die verhouding tussen die hulpsentrum en Impak beëindig is, is onregmatig. Impak 
behou die reg voor om die nodige regstappe teen oortreders te neem.  Die hulpsentrumeienaar is 
verantwoordelik vir alle uitstaande gefaktureerde gelde. 

 
SY LIG SKYN STEEDS!  

